
Davviriikkalaš girjevuhpon  

Arvedávgeriikii
Čálli: Mary Ailonieida Sombán Mari (Norga)
Govvideaddji: Sissel Horndal (Norga)
Goasttideaddji: Davvi Girji, 2022

Davviriikkaid ráđi mánáid- ja 
nuoraidgirjjálašvuođabálkkašumi evttohas jagi 
2023 

Ovdanbuktin: Arvedávgeriikii lea máinnas 
arvedávgi riegádeamis. Máidnasa álggus 
oahpásmuvvat sierra ivnniide, main juohkehaš 
lea bohcco hámis. Dain buohkain leat iežaset 
nanusvuođat ja erohusat, muhto maiddái 
juoidá oktasaččaid. Ivnnit mátkkoštit 
mihcamarfestii, maid ferte gaskkalduhttit 
neavrres dálkki dihte. Ivnniid dáhttu ja fápmu 
ožžot daid ovttastuvvat arvedávgin.

Fáttát: ivnnit, ustitvuohta, 
máŋggahámatvuohta, dálki, luondu, 
Sámieanan 

Ságastallan ja aktivitehtat:    
GEAHČČAN JA LOHKAN buot unnimusaiguin

Bláđejehket girjji ovttas. Maid ivnniid gávdnabehtet? 
Sárgot ovttas ivdneriittaiguin sierralágan beaivel-
ottážiid ja arvedávggi.

UHCIT

1. Geahča bearbmagova. Maid girji sáhttá gieđahal-
lat?

2. Geahččit leahkastagaid ovttas. Maid girjji bohccot 
liikojit bargat?

3. Geahččit lanjas orru ivnniid. Galle sierra ivnni dii 
gávdnabehtet? Galle sierralágan ruoná ja ruoksada 
ivdnesuoivana gávdnabehtet?

4. Galle sierra giela din joavkkus hállojuvvo? Čále 
dáid gielaid sániid báhpára ala ja gidde dan seaidnái 
dahkat joavkku gielalaš ja kultuvrralaš máŋggahá-
matvuođa oinnolažžan.

5. Dáhtu buot joavkku lahtuid sárgut áibmospáppa 
iežaset miela miel ivnniin. Ráhkadehket iešguđetge 
ivdnásaš spáppain čájáhusa ja ávvudehket dasto 
iežadet ustitvuođa.

6. Guldalehket sápmelaš juoigama, ja dáhtu mánáid 
málet seammás. 

DAID GASKKAS

1. Juohke ivnnis lea girjjis dihtto iešvuohta. Vállje 
guokte ivnni ja smiehta, gos daid oaidná ja makkár 
iešvuođat dain sáhtášii leat.

2. Girjji álggus ivnnit ellet iežaset máilmmiin bohcco 
hámis. Mo orošii, juos máilbmi livččii ovttaivnnát? 
Dahje juos máilbmi livččii ivnneheapme?

3. Mat leat du nanusvuođat? Mas don leat čeahppi? 
Main áššiin du skibir lea čeahppi? Leago dus ja du 
skihpáris juoidá oktasaččaid? Smiehttit bárralágaid.

4. Ivnnit ožžot bovdehusa mihcamarfestii. Geahča 
leahkastaga, mas dat mátkkoštit festii. Mo dat mát-
kkoštit? Makkár vuordámušat dain sáhttet leat?

5. Geahča govaid. Bohccot oidnojit juohke siiddus, 
muhto dovddatgo suohpana ja sámi goavdása? Váld-
de dáid guokte sápmelaš diŋggas čielgasa. Masa dat 
adnojit?

6. Ivnnit leat ovttas nannosat ja hábmejit arvedávg-
gi. Smiehttit sierra diliid, main leat ovttas nannosap-
pot.

7. Ivdneoahpas hállet golbma váldoivnnis. Mat dat 
leat? Sárgot arvedávggi seaguhemiin váldoivnniid 
nuppi nuppiin. 

STUORÁT

1. Masa don liikojit girjjis? Masa don it liikon? Leigo 
girjjis juoga, man lei váttis áddet? Dieđátgo muitalu-
said dahje girjjiid, mat sulastahttet dán dahje mas 
gieđahallojuvvojit seammá fáttát?



2. Suokkardallet máŋggahámatvuođa doahpaga 
govvagirjji ja dan maŋimuš leahkastaga vuođul. 

3. Baján ja Álddagas boahtiba girjjis guossái mihca-
marfeastta áiggi. Váldet čielgasa, mat eará dehálaš 
luonddualbmoneamit sápmelaš máilmmigovvii gullet. 

4. Mo arvedávgi riegáda? Čielggadehket ášši!

5. Ohccet lávllateavsttaid dahje dajaldagaid, main 
dihtto sátni arvedávgi.

6. Sápmelaččaid árbevirolaš biktasat leat ivdnát. 
Čielggadehket, mat ivnnit biktasiin leat ja maid dat 
symboliserejit.

7. Čállit divtta, man juohke gurgadas álgá ivnniin. 

 G I E L L AOA S S I

” Arvedávgi”

Regnbåge Regnbogi Sateenkaari

Regnbue Ælabogi Arvedávgi

Regnbue Neriusaaq

ruoŧagiella dánskkagiella dárogiella islánddagiella faeragiella ruonáeatnangiella suomagiella davvisámegiella

LOGA MAIDDÁI DÁID:
Isela Valve: Joels färger

Naja Rosing-Asvid: Pipa Sulullu qaangiipput
Ylva Karlsson ja Sara Lundberg: Jag och alla 

Merkejehket iežadet lohkanvásáhusaid fáddágilkoriin #nordiskabokslukaren!


